Na osnovu člana IV. 4. a) Ustava Bosne i Hercegovine, Parlamentarna skupština Bosne i Hercegovine na sjednici Predstavničkog doma održanoj 23. aprila 2004. godine, i sjednici Doma naroda održanoj 26. aprila 2004. godine, usvojila je  
ZAKON  
O IZMJENAMA I DOPUNAMA ZAKONA O MINISTARSTVIMA I DRUGIM ORGANIMA UPRAVE BOSNE I HERCEGOVINE  
Član 1.  
U Zakonu o ministarstvima i drugim organima uprave Bosne i Hercegovine ("Službeni glasnik BiH", br. 5/03 i 42/03) u članu 12. stav 1. alineja 10. mijenja se i glasi: "staranje o pravima i pitanjima izbjeglica u BiH nakon utvrđivanja njihovog statusa".  
Član 2.  
U članu 12. stav 1. alineja 17. briše se.  
Član 3.  
U članu l4. stav 1. alineja 8. mijenja se i glasi: "Kreira, stara se i provodi politiku useljavanja i azila u BiH".  
Član 4.  
U članu 14. stav 1. dodaje se nova alineja 9. koja glasi: "Uređuje procedure i način organizacije službe vezano za kretanje i boravak stranaca u BiH".  
Član 5.  
Ovaj zakon stupa na snagu osmog dana nakon objavljivanja u "Službenom glasniku BiH", a objavit će se i u službenim glasilima entiteta i Brčko Distrikta Bosne i Hercegovine.  

